
I. ՆԵՐԱԾՈՒԹՅՈՒՆ
1. Հայաստանի Հանրապետության գյուղատնտեսության առանցքային ճյուղերից է անասնաբուծությունը, որն ապահովում է գյուղատնտեսության համախառն արտադրանքի արժեքի 42,8 %-ը: 2016 թվականին հանրապետությունում անասնաբուծությունից ստացվել է 388.8 մլրդ դրամի համախառն արտադրանք, որից շուրջ 208.9 մլրդ դրամը կազմում է մսի, 103.3 մլրդ դրամը՝ կաթի, 39.6 մլրդ դրամը՝ ձվի և շուրջ 37 մլրդ դրամն այլ արտադրանքի արտադրությունը:
2. Հայաստանի Հանրապետությունում անասնաբուծության ոլորտում որպես առաջատար ճյուղ համարվում է  տավարաբուծությունը, քանի որ մսի արտադրության 65 %-ը և կաթի արտադրության 92.9 %-ը ստացվում է տավարաբուծությունից:
3. Չնայած վերջին տարիներին հանրապետությունում արձանագրվել է տավարի գլխաքանակի զգալի աճ, այնուամենայնիվ հանրապետության սահմանափակ բնատնտեսական ներուժը հնարավորություն չի ընձեռում բավարարելու կաթի և մսի նկատմամբ ազգաբնակչության կենսաբանական պահանջարկը: Այսպես, ֆիզիոլոգիական նորմաներին համապատասխան, մեկ շնչին տարեկան անհրաժեշտ է 75.0 կգ միս և 340 կգ կաթ՝ վերածած կաթնամթերքի: Հետևաբար Հայաստանի Հանրապետության ազգաբնակչությանը տարեկան անհրաժեշտ է 215.9 հազար տոննա սպանդային զանգվածով միս (գյուղատնտեսական բոլոր կենդանիների և թռչունների մսեղիքով հանդերձ) և 1019.5 հազար տոննա կաթ: Մինչդեռ մեր հանրապետությունում 2016 թվականին արտադրվել է ընդամենը 187.1 հազար տոննա կենդանի զանգվածով կամ 106 հազար տոննա սապնդային զանգվածով միս և 754.2 հազար տոննա կաթ, որի արդյունքում սեփական արտադրության հաշվին ապահովվում է մսի ֆիզիոլոգիական նորմայի շուրջ 49%-ը և կաթի՝ 74%-ը (կաթ սպառող բնակչության թվաքանակը հաշվարկված է 2998.6 հազար, իսկ միս սպառող՝ 2878.6 հազար մարդ):
4. Հաշվի առնելով Հայաստանի Հանրապետության սահմանափակ հողատարածքները, գյուղատնտեսական մշակաբույսերի բերքատվության համեմատաբար ցածր ցուցանիշները և բարձր ռիսկայնությունը, անասնաբուծությունը՝ շնորհիվ ցածր ռիսկայնության առկա ռեսուրսների լիարժեք օգտագործման արդյունքում կարող է դառնալ որոշիչ լծակ երկրի գյուղատնտեսական համախառն արտադրանքի ավելացման գործում: Եթե դրան հավելվի նաև գյուղատնտեսական կենդանիների մթերատվության ցածր մակարդակը և բարձրացնելու հնարավորությունները, ապա կարելի է փաստել, որ անասնաբուծությունն հանրապետությունունում ունի կայուն և իրական ներուժ երկրի գյուղատնտեսական համախառն արտադրանքի արժեքի ավելացման գործընթացում:
5. Ելնելով վերոգրյալից, առաջիկա տարիներին միջոցառումներ կձեռնարկվեն Հայաստանի Հանրապետությունում տավարաբուծության զարգացման ուղղությամբ, որի արդյունքում կավելանան տեղական արտադրության կաթի և մսի ծավալները և հնարավորություն կընձեռվի տոհմասելեկցիոն աշխատանքների իրականացման շնորհիվ բարձրացնելու կենդանիների մթերատվությունը, բարելավելու կենդանիների ցեղային կազմը. սեփական վերարտադրության հաշվին աճեցնելու տոհմային մատղաշներ  և դրանք վաճառելու շահառուներին:
6. Հաշվի առնելով վերոհիշյալ հանգամանքը, գտնում ենք նպատակահարմար 2017-2022 թվականներին շարունակելու Հայաստանի Հանրապետության կառավարության 2007 թվականի մարտի 22-ի N 336-Ա որոշմամբ հաստատված տոհմային երինջների մատակարարումը, սակայն ֆերմերային տնեսություններին (այսուհետ շահառու) մատակարարել հանրապետություն ներկրված սիմենթալ, հոլշտին, շվից, ցեղերի տոհմային կենդանիներից ստացված տեղական վերարտադրության տոհմային կենդանիներ: Միաժամանակ պահանջարկը տեղական վերարտադրության տոհմային կենդանիներով չբավարարելու պարագայում նախատեսվում է եվրոպական երկրներից ներկրել համաշխարհային լավագույն հոլշտին, շվից և սիմենթալ (ֆլեկվի) ցեղերի տոհմային երինջներ:
II. ՏԱՎԱՐԱԲՈՒԾՈՒԹՅԱՆ ՈԼՈՐՏԻ ՆԵՐԿԱ ԻՐԱՎԻՃԱԿԻ ՀԱՄԱՌՈՏ ԲՆՈՒԹԱԳԻՐԸ

7. Հայաստանի Հանրապետության գյուղատնտեսության նախարարության կողմից իրականացված մի շարք ծրագրերի արդյունքում (2007-2015 թվականների տավարաբուծության զարգացման ծրագիր, գյուղատնտեսական կենդանիների պատվաստում ծրագիր, արոտավայրերի հերթափոխով օգտագործում և ջրարբիացում, խորհրդատվական աշխատանքների իրականացում և այլն) վերջին տարիներին անասնաբուծության ոլորտում արձանագրվել է անասնագլխաքանակի, գյուղատնտեսական կենդանիների մթերատվության, կենդանական ծագման արտադրանքի ծավալների ինչպես կայունացում, այնպես էլ՝ աճի դրական միտում:
8. 2017 թվականին 2012 թվականի համեմատությամբ տավարի ընդհանուր գլխաքանակն ավելացել է 56.6 հազար գլխով կամ 9.4%-ով և կազմել է 655.8 հազար գլուխ, որից կովերի գլխաքանակն ավելացել է 12.7 հազար գլխով կամ 4.4%-ով և կազմել է 296 հազար գլուխ:

Հայաստանի Հանրապետությունում խոշոր եղջերավոր կենդանիների գլխաքանակը, մսի և կաթի արտադրության ծավալները և մթերատվության ցուցանիշները, ըստ տարիների

	Ցուցանիշը
	Չափի միավոր
	Տարիներ 
	2012-2017թ.-ի տարբերությունը 

	
	
	2012
	2013
	2014
	2015
	2016
	2017
	բացարձակ 
	%

	Ընդամենը խոշոր եղջերավոր կենդանիներ
	հազ. գլուխ
	599.2
	661.0
	677.5
	688.5
	701.5
	655.8
	56.6
	9.4

	որից՝ կովեր
	
	283.3
	303.3
	309.6
	313.9
	318.6
	296.0
	12.7
	4.5

	Տավարի և հորթի միս (սպանդային քաշով)
	հազ. տոննա
	47.6
	53.6
	59.0
	63.6
	68.1
	69.4*
	21.8
	45.7

	Կովի կաթ
	
	576.8
	623.0
	650.8
	673.0
	698.4
	670.0*
	93.2
	16.2

	Մեկ կովի միջին կաթնատվությունը
	կգ
	2036
	2054
	2102
	2144
	2192
	2263*
	227
	11.1


* Կանխատեսվող
9. Զգալի աճ է արձանագրվել նաև տավարի և հորթի մսի, ինչպես նաև կովի կաթի արտադրության ծավալների ավելացման ուղղությամբ: 2012 թվականի համեմատությամբ 2016 թվականին տավարի և հորթի մսի արտադրության ծավալները  հանրապետությունում ավելացել են 20.5 հազար տոննայով կամ 43.1% -ով և կազմել` 68.1 հազար տոննա (սպանդային քաշով): Կովի կաթի արտադրությունն ավելացել է 121.6 հազար տոննայով կամ 21.1%-ով և կազմել` 698.4 հազար տոննա:
10. Կովերի գլխաքանակի ավելացման,  ինչպես նաև  մթերատվության բարձրացման արդյունքում 2012 թվականի 2036 կգ-ի դիմաց 2016 թվականին մեկ կովի միջին կաթնատվությունը հանրապետությունում կազմել է 2192 կգ կամ ավելացել է 156 կգ-ով կամ 7.7%-ով:
11. Հանրապետությունում տավարաբուծության ոլորտի զարգացման գործում  խթան է հանդիսացել Հայաստանի Հանրապետության կառավարության 2007 թվականի մարտի 22-ի N 336-Ա որոշմամբ հաստատված Հայաստանի Հանրապետությունում 2007-2015 թվականների տավարաբուծության զարգացման ծրագրի իրականացումը: 
12. Հայաստանի Հանրապետության գյուղատնտեսության նախարարության կողմից վերոնշյալ ծրագրի շրջանակներում 2007-2015 թվականներին եվրոպական երկրներից ներկրվել են 2506 գլուխ տոհմային երինջներ, որից հոլշտին ցեղի՝ 981 գլուխ, շվից ցեղի՝ 932 գլուխ և սիմենթալ ցեղի՝ 593 գլուխ, որոնք հատկացվել են հանրապետության 10 մարզերի 72 տնտեսավարող սուբյեկտներին:

2007-2015 թվականներին Հայաստանի Հանրապետություն ներկրված Երևան քաղաքի և ՀՀ մարզերի ու Լեռնային Ղարաբաղի Հանրապետությանը փաստացի հատկացված տոհմային երինջների գլխաքանակը
	Հ/հ
	ք.Երևան, ՀՀ մարզեր,  ԼՂՀ
	Ընդամենը, գլուխ
	Ցեղը

	
	
	
	hոլշտին
	շվից
	սիմենթալ (ֆլեկվի)

	1
	ք. Երևան
	64
	-
	64
	-

	2
	Արագածոտն
	226
	61
	73
	92

	3
	Արարատ
	78
	35
	43
	-

	4
	Արմավիր
	154
	71
	83
	-

	5
	Գեղարքունիք
	174
	40
	109
	25

	6
	Լոռի
	567
	327
	195
	45

	7
	Կոտայք
	567
	260
	112
	195

	8
	 Շիրակ
	327
	126
	154
	47

	9
	Սյունիք
	169
	28
	33
	108

	10
	Վայոց ձոր
	81
	-
	-
	81

	11
	Տավուշ
	33
	33
	-
	-

	12
	Լեռնային Ղարաբաղի Հանրապետություն
	66
	-
	66
	-

	ԸՆԴԱՄԵՆԸ
	2506
	981
	932
	593


13. Ներկրված տոհմային կենդանիների շնորհիվ հանրապետությունում ստեղծվել են նոր տոհմային տնտեսություններ, որտեղ սահմանված կարգով իրականացվում են տոհմասելեկցիոն աշխատանքներ: Առավել բարձր ցուցանիշներ են արձանագրվել Հայաստանի Հանրապետության Լոռու մարզի «Ագրոհոլդինգ-Արմենիա» ՍՊԸ-ում, Հայաստանի Հանրապետության Կոտայքի մարզի «Արզնու տոհմային ԹՏԽ» ԲԲԸ-ում և Հայաստանի Հանրապետության Սյունիքի մարզի «Վամաքս» ՍՊԸ-ում: Կենդանիների համալիր գնահատման (բոնիտավորման) համաձայն նշված ընկերություններում  հոլշտին ցեղի կովերի միջին կաթնատվությունը տատանվում է 6500-7000 կգ-ի սահմաններում, իսկ սիմենթալ և շվից ցեղերի կովերի միջին կաթնատվությունը՝ 5000-5500 կգ–ի սահմաններում, իսկ առանձին կովերի կաթնատվությունը հասնում է մինչև 10-11 հազար կգ: Նշված տոհմային տնտեսություններում կովերի միջին կաթնատվության ցուցանիշը 3-4 անգամ գերազանցում է հանրապետության միջին կաթնատվության ցուցանիշին: 
14. Տավարաբուծության զարգացմանն ուղղված նախորդ ծրագրի շրջանակներում ներկրված տոհմային երինջների առավել ստվար գլխաքանակը տեղաբաշխվել է Հայաստանի Հանրապետության Լոռու, Կոտայքի և Շիրակի մարզերի, ինչպես նաև Արարատյան հարթավայրի շահառուներին: Թեև ֆինանսական միջոցների սղության արդյունքում 2007-2016թթ. ընթացքում ներկրվել է ծրագրով նախատեսված գլխաքանակի (12110) ընդամենը 20,7 %-ը (2506), այնուամենայնիվ այդ հանգամանքը նպաստել է մեր հանրապետությունում 1 կովի միջին կաթնատվության, ինչպես նաև կաթի համախառն արտադրանքի ծավալների զգալի ավելացմանը: Այսպես, տավարաբուծության զարգացմանն ուղղված նախորդ ծրագրի մեկնարկային տարվա համեմատությամբ, ներկայումս 1 կովի միջին կաթնատվությունն ավելացել է ավելի քան 300 կգ-ով, ինչի շնորհիվ մեր հանրապետությունում կաթի համախառն արտադրության տարեկան ցուցանիշն աճել է շուրջ 100 հազար տոննայով:
15. Հարկ է նշել, որ ներկրված երինջներից ձևավորված տոհմային նախիրներում  իրականացված տոհմասելեկցիոն աշխատանքների շնորհիվ նշված տոհմային տնտեսություններն առաջին անգամ տեղում աճեցված ավելի քան 200 գլուխ  տոհմային երինջներ են արտահանել Վրաստանի Հանրապետություն, որն աննախադեպ երևույթ է Հայաստանի Հանրապետության համար:
16. Հաշվի առնելով անասնաբուծության զարգացման գործընթացում տոհմային կենդանիների անփոխարինելիությունը, ինչպես նաև հանրապետության բնակլիմայական պայմաններին առավել հարմարված տեղական վերարտադրության տոհմային կենդանիների գենետիկական ներուժի օգտագործման կարևորությունը՝ անհրաժեշտություն է առաջացել տավարաբուծության զարգացման ծրագիրը շարունակել նաև 2017-2022 թվականներին:
III. ԾՐԱԳՐԻ ՆՊԱՏԱԿԸ ԵՎ ԽՆԴԻՐՆԵՐԸ

17. Սույն ծրագրի նպատակը 2017-2022 թվականներին շարունակել տավարաբուծության ուղղությամբ իրականացվող տոհմասելեկցիոն աշխատանքները, աջակցել տոհմային տնտեսությունների ձևավորմանը և համաշխարհային լավագույն դասական ցեղերի բարձր մթերատու տոհմային կենդանիներով համալրմանը, աջակցել տոհմային տնտեսություններին տեղական վերարտադրության արտադրատնտեսական բարձր արժեք ունեցող տոհմային կենդանիների իրացմանը, ինչպես նաև նպաստել գյուղատնտեսական կենդանիների մթերատվության բարձրացմանը և խթանել ներցեղային բուծումը՝ նպատակ հետապնդելով պահպանել տավարի տեղական ցեղի գենոֆոնդը:

18. Ծրագրի խնդիրներն են՝
1) 2007-2015 թվականներին պետական աջակցությամբ արտերկրից ձեռք բերված բարձր կաթնատվություն ունեցող հոլշտին ցեղի և կաթնամսային ուղղության շվից ու սիմենթալ ցեղերի կենդանիների տեղական վերարտադրության մաքրացեղ երինջները, ինչպես նաև տեղական «կովկասյան գորշ» ցեղի տոհմային երինջները տարաժամկետ վճարման պայմանով հատկացում շահառուներին,
2) կենդանիների մթերատվության մակարդակի բարձրացում,
3) նոր տոհմային տնտեսությունների ցանցի ձևավորում, բնակլիմայական պայմաններին լավ հարմարված, բարձր մթերատու և տոհմային արժեք ունեցող մատղաշի աճեցում և տրամադրում շահառուներին,
4) անասնաբուծության վարման ինտենսիվ տեխնոլոգիաների ներդրում,

5) տավարաբուծության մասնագիտացման և ինտենսիվացման շնորհիվ բնական կերհանդակների առավել արդյունավետ օգտագործում,
6) գյուղական վայրերում նոր աշխատատեղերի ստեղծում,
7) փոքր և միջին շահառուներին թիրախային ճշգրիտ և գիտականորեն հիմնավորված մասնագիտական խորհրդատվության տրամադրում,
8) նոր տեխնոլոգիաների կիրառման համար նախադրյալների ստեղծում:
19. Խնդիրների լուծման քայլերն են՝
1) 2017-2022 թվականների ծրագրի շրջանակներում նախատեսված տոհմային երինջների ձեռք բերման նպատակով Հայաստանի Հանրապետության գյուղատնտեսության նախարարության կողմից սահմանված կարգով մրցույթի  կազմակերպում և անցկացում, մատակարարվող երինջների գնահատում,
2) սահմանված չափանիշներին համապատասխան շահառուների ընտրություն և մրցույթի արդյունքում ձեռք բերված տոհմային երինջների հատկացում,

3) հատկացված տոհմային կենդանիներին և հետագայում դրանցից ստացված սերունդները տոհմասելեկցիոն գործընթացներում ակտիվ ներգրավելու՝ հանրապետությունում բուծվող ցածր մթերատու կենդանիների հետ տարբեր ձևաչափերով տրամախաչումների միջոցով բարձրացնել վերջիններիս ցեղայնությունը և մթերատվության մակարդակը,
4) ծրագրի իրականացման արդյունքում հանրապետությունում կզարգանա տոհմային կենդանիների վաճառքի ինստիտուտը, ինչը իր հերթին կնպաստի տեղի բնակլիմայական պայմաններին առավել հարմարված տոհմանյութ արտադրող մասնագիտացված տնտեսությունների ձևավորմանը,
5) հատկացված բարձր մթերատու կենդանիների գենետիկական ամբողջ ներուժը արդյունավետ օգտագործելու և որակյալ մթերք (կաթ, միս) արտադրելու նպատակով անհրաժեշտ է պահվածքի և կերակրման ինտենսիվ և նորագույն տեխնոլոգիաների (կթի մեքենա, կերաբաշխիչներ և այլ սարքավորումներ) ներդրում, ինչը հնարավոր է իրկանացնել Հայաստանի Հանրապետության գյուղատնտեսության նախարարության կողմից սուբսիդավորվող ցածր տոկոսադրույքով վարկերի նպատակային օգտագործմամբ,
6) հանրապետության բնակլիմայական պայմաններին հարմարված կենդանիներից ստացված սերունդներն առավել արդյունավետ կօգտագործեն հանրապետության արոտները, միաժամանակ նորմավորված և լիարժեք կերակրում կազմակերպելու և կենդանիների մթերատվության բարձր մակարդակն ապահովելու համար անհրաժեշտ լրացուցիչ կերերի նկատմամբ առաջացած պահանջարկը կխթանի բնական կերհանդակների լիարժեք օգտագործումը, ինչպես նաև կնպաստի կերարտադրությամբ զբաղվող կազմակերպությունների կարողությունների ընդլայնմանը, նոր աշխատատեղերի ստեղծմանը,
7) Գյուղատնտեսության զարգացման հիմնադրամի կողմից մատուցվող խորհրդատվական ծրագրերի մեջ կներառվեն նաև փոքր և միջին շահառու տնտեսություններին տավարաբուծության ճյուղի արդյունավետ վարմանն ուղղված թեմաներ:
IV. ԾՐԱԳՐԻ ՀԻՄՆԱՎՈՐՈՒՄԸ ԵՎ ԻՐԱԿԱՆԱՑՄԱՆ

ԱՆՀՐԱԺԵՇՏՈՒԹՅՈՒՆԸ

20. Հայաստանի Հանրապետության գյուղատնտեսության համախառն արտադրանքի կառուցվածքի վերլուծությունից պարզվել է, որ հանրապետությունում տավարաբուծությունից ստացվող արտադրանքը կազմում է հանրապետությունում տարեկան արտադրվող համախառն անասնաբուծական արտադրանքի ավելի քան 75%-ը և համարվում է անասնաբուծության ոլորտում ամենաբարձր տեսակարար կշիռ ունեցող ճյուղը:
21. Հանրապետությունում տավարաբուծության զարգացմանը միտված մարտավարությունը մի կողմից պետք է նպաստի տավարի «կովկասյան գորշ» ցեղի գենոֆոնդի պահպանմանը և կատարելագործմանը, միաժամանակ հնարավորություն ընձեռի բուծելու ժամանակակից կաթնային և կաթնամսային ուղղության բարձր մթերատու տոհմային կենդանիների ցեղեր, որն իր հերթին կնպաստի տոհմային տնտեսությունների ցանցի ընդլայնմանը և թիրախավորված տոհմասելեկցիոն աշխատանքների շնորհիվ կենդանիների ցեղային կազմի բարելավմանը և դրանց մթերատվության բարձրացմանը:
22. Հանրապետությունում տավարաբուծության զարգացումը հնարավորություն կընձեռի ավելի ռացիոնալ օգտագործել առկա արոտավայրերը և խոտհարքները:

V. ԾՐԱԳՐԻ ԻՐԿԱՆԱՑՄԱՆ ՆԿԱՐԱԳԻՐԸ

23. Ծրագիրն իրականացվելու է  Հայաստանի Հանրապետության կառավարության 2007 թվականի նոյեմբերի 1-ի N 1289-Ա որոշման 3-րդ կետի համաձայն բացված գանձապետական հատուկ հաշվում առկա միջոցների հաշվին:

24. Հայաստանի Հանրապետության 2017-2022 թվականների տավարաբուծության զարգացման ծրագիրն իրականացնելու նպատակով Հայաստանի Հանրապետության գյուղատնտեսության նախարարության կողմից կմշակվի շահառուների ընտրության և ձեռք բերված տոհմային երինջների բաշխման կարգ:

25. Տարաժամկետ վճարման պայմանով վաճառված տոհմային երինջները գնորդին հանձնելու պահից մինչև պայմանագրի գնի ամբողջությամբ վճարումը համարվում են վաճառողի մոտ գրավ դրված` ի ապահովումն ապրանքի համար վճարելու գնորդի պարտավորության կատարման:

26. Կարգում սահմանված կլինեն այն պահանջները, որոնք անհրաժեշտ են բարձր մթերատու տոհմային կենդանիների պահվածքի և խնամքի պայմանները ապահովելու (անասնաբուժասանիտարական չափանիշներին և զոոհիգիենիկ պահանջներին համապատասխան անասնաշենք, անասնապահության ոլորտում շահառուի փորձ և առկա խոշոր եղջերավոր կենդանիներ՝ առնվազն 4 գլուխ, կերային բազա, տնտեսության կամ համայնքը սպասարկող անասնաբույժի հետ աշխատանքային կամ ծառայությունների մատուցման պայմանագրի պարտադիր առկայություն, արագ արձագանքման համար կոնտակտային տվյալներ) և պայմանագրային պարտավորությունները պատշաճ կատարելու համար (սեփականության կամ օգտագործման իրավունքի պետական գրանցման վկայական(ներ), արոտավայրերի և/կամ խոտհարքների վարձակալության պայմանագիր(եր),  բանկային երաշխիք և չդասակարգված առնվազն երկու երաշխավորի պարտադիր առկայություն, շարժական գույքի նկատմամբ ապահովված իրավունքի գրանցման հետ կապված ծախսերը շահառուի միջոցների հաշվին իրականացնելու մասին պահանջ):
27. Տեղական վերարտադրության կաթնային ուղղության հոլշտին, կաթնամսային ուղղության շվից և սիմենթալ, ինչպես նաև այլ ցեղերի (կովկասյան գորշ, աբերդին անգուս) տոհմային երինջների ձեռք բերման նպատակով Հայաստանի Հանրապետության գյուղատնտեսության նախարարության կողմից սահմանված կարգով կհայտարարվի մրցույթ՝ համաձայն նախապես յուրաքանչյուր ցեղի համար մշակված տեխնիկական բնութագրերի:
28. Հաշվի առնելով հանրապետությունում կաթի արտադրության առաջնահերթությունը, նախատեսվում է ծրագրի շրջանակներում ձեռք բերել 630 գլուխ հոլշտին ցեղի տոհմային երինջներ, որը կազմում է ծրագրով նախատեսված ընդհանուր գլխաքանակի 60%-ը, իսկ մնացած 40%-ը՝ համակցված ուղղության ցեղերի տոհմային երինջներ՝ շվից, սիմենթալ, կովկասյան գորշ և այլն:

29. Շահառուի ընտրության պարտադիր չափանիշ է սահմանվում իր սեփականությունը հանդիսացող առնվազն 4 գլուխ խոշոր եղջերավոր կենդանիների փաստացի առկայությունը (հիմնավորված համապատասխան փաստաթղթերով), ընդ որում, սահմանված չափանիշներին համապատասխանող յուրաքանչյուր շահառուին կհատկացվի առկա սեփական գլխաքանակի 25%-ի չափով տոհմային երինջներ, բայց ոչ ավել, քան 20 գլուխ:

Գծապատկեր 1. Շահառու տնտեսություններին տոհմային կենդանիների բաշխման սխեմա
30. Ծրագիրն իրականացվելու է համաձայն հաջորդիվ ներկայացված Հայաստանի Հանրապետությունում 2017-2022 թվականների տավարաբուծության զարգացման ծրագրի  իրականացումն ապահովող միջոցառումների ժամանակացույցի: 
31. 2017-2022 թվականներին տավարաբուծության զարգացման ծրագրի շրջանակներում տոհմային երինջները նախատեսվում է հատկացնել տարաժամկետ վճարման պայմանով: 
32. Որպես ծրագրի շահառուի ֆինանսական ապահովվածության չափորոշիչ է հանդիսանալու նրա կողմից ձեռք բերվող տոհմային երինջների ընդհանուր արժեքի 15%-ի կանխավճարը (գծապատկեր 1): Պարտավորության մնացյալ գումարը շահառուն պետք է վճարի պայմանագրում ամրագրված վճարման ժամանակացույցին համաձայն՝ 5 տարվա ընթացքում, համապատասխանաբար առաջին, երկրորդ և երրորդ տարիներին՝ 20-ական տոկոս, չորրորդ տարում՝ 15 և հինգերորդ տարում 10 տոկոս համամասնությամբ:

33. 2017-2022 թվականներին տավարաբուծության զարգացման ծրագրի խնդիրները ժամանակին բացահայտելու, դրանց լուծման քայլերի ձեռնարկման և ծրագրի իրականացման ընթացքի վերահսկման նպատակով Հայաստանի Հանրապետության գյուղատնտեսության նախարարության կողմից առնվազն կիսամյակային պարբերականությամբ կիրականացվեն մշտադիտարկումներ, հատկացված տոհմային երինջների անասնաբուժական հսկողության, ֆիզիոլոգիական վիճակի, ծնի, ստացված սերնդի պահպանության և անկումների, արհեստական սերմնավորման և մթերատվության վերաբերյալ շահառուների կողմից ներկայացված հաշվետվությունների ամփոփում:
VI. ԾՐԱԳՐԻ ՖԻՆԱՆՍԱԿԱՆ ԲԱՂԱԴՐԻՉԸ
34. Սույն ծրագիրը համարվում է Հայաստանի Հանրապետության կառավարության կողմից 2007 թվականի մարտի 22-ի «Հայաստանի Հանրապետությունում տավարաբուծության զարգացման ծրագիրը հաստատելու և Հայաստանի Հանրապետության գյուղատնտեսության նախարարությանը գումար հատկացնելու մասին» N 336-Ա որոշման տրամաբանական շարունակությունը և նախատեսվում է այն իրականացնել 2017-2022 թվականներին:
35. Ծրագրով նախատեսվում է անասնաբուծությամբ զբաղվող շահառուներին տոհմային երինջների վաճառքն իրականացնել տարաժամկետ վճարման պայմանով: Տոհմային երինջները շահառուներին կտրամադրվեն տնտեսավարողի կողմից ձեռք բերվող տոհմային կենդանիների (երինջներ, ցլիկներ) գնահատված արժեքի նվազագույնը 15%-ի կանխիկ վճարման պայմանով:
36. 2017 և 2018 թվականներին նախատեսվում է նշված ձևաչափով հանրապետության շահառուներին մատակարարել 250 գլուխ տոհմային կենդանիներ, իսկ 2019-2022 թվականներին՝ 200-ական գլուխ: Ընդհանուր առմամբ հաշվետու ժամանակահատվածում հանրապետության տոհմային տնտեսությունների միջոցով ծրագրի շահառուներին կվաճառվի 1050 գլուխ բարձրարժեք տոհմային կենդանիներ:

Աղյուսակ 3
Ծրագրի բյուջեն, ըստ տարիների

	Տարեթիվը
	Գլխաքանակը,

գլուխ
	Արժեքը,

հազար դրամ
	Տնտեսավարողի կողմից վճարվող մասնաբաժինը, հազար դրամ
	Պետության կողմից տրամադրվող գումարը,

հազար դրամ 

	
	
	1 գլուխ
	ընդամենը
	
	

	2017-2018
	250
	950*
	237500
	35625
	201875

	2019
	200
	
	190000
	28500
	161500

	2020
	200
	
	190000
	28500
	161500

	2021
	200
	
	190000
	28500
	161500

	2022
	200
	
	190000
	28500
	161500

	Ընդամենը
	1050
	-
	997500
	149625
	847875


* Ներառյալ ԱԱՀ
35. Մեկ գլուխ տոհմային երինջի (5-6 ամսական հղի) մրցութային մեկնարկային գինը առաջարկվում է հաշվարկել 950 հազար դրամ (ներառյալ ԱԱՀ): Մեկնարկային գինը սահմանելիս հաշվի է առնվել վերջին տարիներին հանրապետություն ներկրված տոհմային երինջների միջին գինը, որը կազմել է շուրջ 1,2 մլն դրամ, որից 250 հազար դրամը կազմել է 1 գլուխ տոհմային երինջի Հայաստան տեղափոխելու ծախսը, ինչը, տեղում աճեցնելու պարագայում, գնի մեջ չի հաշվառվում:
36. 2017-2022 թվականների ընթացքում այդ նպատակով ծրագրի ընդհանուր արժեքը կկազմի 997.5 մլն Հայաստանի Հանրապետության դրամ գումար, որից պետության կողմից ներդրվող գումարը կկազմի շուրջ 847.9 մլն Հայաստանի Հանրապետության դրամ (Աղյուսակ 3):
37. 2017-2022 թվականներին տոհմային երինջների ձեռքբերումը կիրականացվի Հայաստանի Հանրապետության կառավարության 2011 թվականի մայիսի 5-ի «Հայաստանի Հանրապետությունում 2007-2015 թվականների տավարաբուծության զարգացման ծրագրի արդյունավետ իրականացման նպատակով միջգերատեսչական հանձնաժողով ստեղծելու և գանձապետական հատուկ հաշվի տնօրինման կարգը հաստատելու մասին» N 555-Ն որոշմամբ հաստատված՝ «Հայաստանի Հանրապետությունում 2007-2015 թվականների տավարաբուծության զարգացման ծրագրի իրականացման գործընթացի ապահովման նպատակով ստեղծված գանձապետական հատուկ հաշվի տնօրինման մասին» կարգի համաձայն՝ Հայաստանի Հանրապետության ֆինանսների նախարարության կենտրոնական գանձապետարանում բացված տոհմային երինջների վաճառքից հավաքագրված ֆինանսական միջոցների հաշվին:
VI. ԱԿՆԿԱԼՎՈՂ ԱՐԴՅՈՒՆՔՆԵՐԸ
38. Ծրագրի իրականացման արդյունքում հնարավորություն կընձեռվի  տարաժամկետ վճարման պայմանով շահառուներին հատկացնել եվրոպական երկրներից ներկրված կաթնատու և կաթնամսատու ուղղության լավագույն ցեղերի կենդանիներից տեղական վերարտադրության բարձրարժեք տոհմային կենդանիներ, որը թույլ կտա  խոշոր եղջերավոր կենդանիների ընդհանուր գլխաքանակում ավելացնելու տոհմամթերատու բարձր հատկանիշներով օժտված կենդանիների տեսակարար կշիռը:
39. Հանրապետությունում աճեցված բարձրարժեք տոհմային կենդանիները շահառուներին մատակարարելու շնորհիվ հնարավոր կլինի ավելացնել տեղական վերարտադրության արդյունքում ստացվող բարձրարժեք կենդանիների թվաքանակը:
40. Ծրագրի իրականացման շնորհիվ Հայաստանի Հանրապետությունում  տարեկան լրացուցիչ կարտադրվի ավելի քան 7 հազար տոննա կովի կաթ, շուրջ 120 տոննա տավարի միս:
41. Ընդհանուր առմամբ, ծրագրով նախատեսված միջոցառումների իրականացման արդյունքում հանրապետությունում տարեկան լրացուցիչ կարտադրվի շուրջ 1297 մլն դրամ արժողությամբ կենդանական ծագման մթերքներ, որից շուրջ 1 մլրդ 20 մլն դրամը կկազմի կաթի, իսկ 240 մլն դրամը՝ մսի արտադրությունից ստացված հասույթը:
Հավելված 2
ՀՀ կառավարության 2017 թվականի 

_____________ -ի N _____ - Ն որոշման

ԺԱՄԱՆԱԿԱՑՈՒՅՑ
Հայաստանի Հանրապետությունում 2017-2022 թվականների տավարաբուծության զարգացման 
ծրագրի  իրականացումն ապահովող միջոցառումների

	Հ/հ
	Միջոցառման անվանումը
	Նպատակը
	Ակնկալվող արդյունքը
	Պատասխանատու մարմինը
	Կատարման ժամկետը
	Ֆինանսական աղբյուրը

	1.
	Մեկնարկային տարում 250 գլուխ տոհմային կենդանիների ձեռքբերման նպատակով մրցույթի իրականացում


	Տարաժամկետ վճարման պայմանով տեղական վերարտադրության բարձր մթերատու տոհմային երինջների ձեռքբերում
	ՀՀ-ում տոհմային կենդանիների տեսակարար կշռի ավելացում 
	ՀՀ գյուղատնտեսության նախարարություն
	2017թ.

IV եռամսյակ

2018թ. I-ին կիսամյակ
	ՀՀ պետ. բյուջե


	2.
	Նախապես նախարարի հրմանով սահմանված պայմաններին համապատասխան շահառուների ընտրություն
	Ծրագրի իրականացման արդյունավետ ընթացքի ապահովում և  համապատասխան շահառուների ընտրություն
	Չափանիշներին համապատասխան ընտրված շահառուներ
	ՀՀ գյուղատնտեսության նախարարություն
	2018 թ. I-ին կիսամյակ
	Ֆինանսավորում չի պահանջում

	3.
	Պայմանագրերի մշակում և մատակարարների հետ պայմանագրերի կնքում
	Իրավահարաբերությունների սահմանում

	Սահմանված ձևաչափով մշակված և  կնքված պայմանագրերի առկայություն
	ՀՀ գյուղատնտեսության նախարարություն
	2017  թ. IV եռամսյակ

2018 թ. I-ին կիսամյակ
	Ֆինանսավորում չի պահանջում 

	4
	Սահմանված կարգով տոհմային բարձրարժեք երինջների մատակարարում ընտրված շահառուներին
	Կենդանիների մատակարարում ընտրված տնտեսություններ
	Մատակարարված երինջների առկայություն շահառու տնտեսություններում
	ՀՀ գյուղատնտեսության նախարարություն
	2018 թ. 

II-րդ և  III-րդ 

եռամսյակ
	Ֆինանսավորում չի պահանջում

	5.
	Մշտադիտարկման իրականացում
	Շահառուներին հատկացված երինջների մթերատվության, գլխաքանակի պահպանության, անասնաբուժասանիտարական հսկողության, սերնդի ստացման, անկումների, արհեստական սերմնավորման և այլ խնդիրների բացահայտում և դրանց շտկման ուղղությամբ միջոցառումների իրականացում
	Ծրագրի բնականոն ընթացքի ապահովման համար նախադրյալների ստեղծում
	ՀՀ գյուղատնտեսության նախարարություն
	2018-2022 թթ.


	Ֆինանսավորում չի պահանջում

	6,
	Տավարաբուծության վարման իրականացման նպատակով խորհրդատվության տրամադրում
	Տոհմասելեկցիոն աշխատանքների, կերակրման և պահվածքի արդյունավետ կազմակերպման աջակցություն
	Տավարաբուծության վարման արդյունավետ համակարգի ձևավորման համար նախադրյալների ստեղծում
	ՀՀ գյուղատնտեսության նախարարություն
	2018-2022 թթ.


	Ֆինանսավորում չի պահանջում

	7.
	Տարաժամկետ վճարման պայմանով հատկացված տոհմային երինջների դիմաց գումարների հավաքագրում՝ համաձայն շահառուների հետ կնքված պայմանագրերի ժամանակացույցի 
	Պայմանագրով սահմանված ժամանակացույցով նախատեսված վճարումների ապահովում
	Գանձապետական հատուկ հաշվի համալրում, ծրագրի շարունակականության նպատակով նախադրյալների ստեղծում
	ՀՀ գյուղատնտեսության նախարարություն
	2018-2027 թթ.
	Ֆինանսավորում չի պահանջում


